
Sarajevo, 21.08.2025. godine 

 

PRETHODNA PROVJERA TRŽIŠTA  

 SISTEM ŽALUZINA NA STAKLENOJ FASADI HOLA 

 

Na osnovu člana 14a. Zakona o javnim nabavkama ( Službeni glasnik BiH, broj: 39/14, 59/22 

i 50/24), Centralna banka Bosne i Hercegovine vrši prethodnu provjeru tržišta, prije pokretanja 

postupka javne nabavke robe – sistem žaluzina na staklenoj fasadi hola. 

 

U svrhu pripreme nabavke i informiranja privrednih subjekata o svojim planovima i zahtjevima 

u vezi s nabavkom, Centralna banka Bosne i Hercegovine provjerava tržište putem web stranice 

www.cbbh.ba . 

 

Ovim putem Centralna banka Bosne i Hercegovine traži savjet neovisnih stručnjaka, nadležnih 

tijela ili učesnika na tržištu, koji može uključivati i informativnu cijenu ponude za predmet 

nabavke, prema tehničkoj specifikaciji za nabavku robe – sistem žaluzina na staklenoj fasadi 

hola, uz molbu da se tražene informacije dostave do 25.08.2025. godine, do 12:00 sati. 

 

 

SISTEM ŽALUZINA NA STAKLENOJ FASADI HOLA (SA UGRADNJOM) 

NA OBJEKTU GBRS CBBIH 

 

TEHNIČKA SPECIFIKACIJA 

 

 

 

OPŠTE NAPOMENE I PODACI O PREDMETU UGOVORA 

 

Predmet nabavke su robe - Sistem žaluzina na staklenoj fasadi hola (sa ugradnjom) na objektu 

Glavne banke Republike Srpske Centralne banke Bosne i Hercegovine (GBRS CBBiH) ul. 

Vidovdanska br. 19, Banja Luka. 

 

Nabavka roba - Sistem žaluzina na staklenoj fasadi hola na objektu GBRS CBBiH 

podrazumijeva: 

- demontažu postojećeg sistema žaluzina, njihovo odvoženje i zbrinjavanje u skladu sa 

propisima, 

- nabavku, isporuku, montažu i puštanje u rad novog sistema vanjskih žaluzina, 

- povezivanje/integraciju novog sistema žaluzina sa postojećim sistemom tehničke zaštite u 

objektu, do potpune funkcionalnosti, 

- obuku korisnika novog sistema vanjskih žaluzina, 

- izradu projekta izvedenog stanja, 

- obezbjeđivanje produžene garancije na proizvod u trajanju od minimalno 5 godina i 

- periodični pregled i održavanje u garantnom roku. 

 

Prilikom realizacije predmetne nabavke potrebno je pridržavati se svih zakonskih i drugih 

propisa, uputstava i preporuka proizvođača i pravila struke, i to na način da elementi sistema i 

sistem u cjelini što duže održe projektovana tehnička svojstva, kao i da se osigura njihov 

nesmetan i kontinuiran rad, dok je samu nabavku, isporuku, montažu i puštanje u rad potrebno 

vršiti sa pažnjom dobrog stručnjaka. 

http://www.cbbh.ba/


Angažovana lica dužna su pridržavati se svih važećih propisa, propisanih mjera zaštite na radu, 

te mjera zaštite od požara i eksplozije. 

 

Dobavljač mora imati osposobljena lica za izvršenje ugovora, kao i potrebnu opremu, alat i 

mjerne instrumente.  

Prilikom izvršenja ugovora neophodno je izvođenje dijela radova na visini oko 20m, što će se 

vršiti uz upotrebu opreme za rad na visinama, u skladu sa potrebama konkretnog posla, te uz 

uvažavanje odgovarajućih propisa. 

 

Prilikom izvršenja ugovora, Dobavljač radnim danima u vremenu od 08.00 do 16.00 sati mora 

biti dostupan za prijem poziva od strane Centralne banke Bosne i Hercegovine (u daljem tekstu 

Centralna banka).  

U tom smislu Dobavljač mora Centralnoj banci dostaviti podatke o najmanje dvije kontakt 

osobe, broj kontakt telefona i adresu elektronske pošte.  

Za pozive van radnog vremena ili neradnim danima, Dobavljač će dostaviti broj kontakt 

telefona.  

 

Dobavljač se obavezuje da Centralnoj banci najavi i potvrdi dolazak određenih zaposlenika ili 

od njega angažovanih lica.  

Centralna banka se obavezuje Dobavljaču dostaviti podatke o osobi Centralne banke 

odgovornoj za praćenje realizacije ugovora i omogućiti nesmetan pristup objektu (dijelu 

objekta) gdje se vrši izvršenje ugovora. 

 

Svi radnici Dobavljača angažovani na izvršenju ugovora moraju ispoštovati procedure 

Centralne banke o načinu ulaska i kretanja u prostorima i prostorijama u kojima se vrši izvršenje 

ugovora i ničim ne smiju ometati ili ugroziti proces rada u Centralnoj banci.  

 

Izvršenje ugovora će se, po pravilu, realizovati za vrijeme radnog vremena Centralne banke, 

radnim danima u vremenu od 08.00 do 16.00 sati. 

Izuzetak od navedenog je moguć samo uz odobrenje Centralne banke, na prethodno dostavljeni 

pisani zahtjev Dobavljača, s detaljnim obrazloženjem i planom rada. 

 

Dobavljač će pri izvršenju ugovora primjeniti metode i način rada te upotrebu alata koji će 

uzrokovati najmanje ometanje procesa rada Centralne banke, posebno s aspekta buke, kontrole 

prašine nastale procesom rada, smanjivanja zagađenja prostora ili prostorija u kojima se 

izvršava ugovor, kao i ostalih zagađenja. 

 

Dobavljač se obvezuje na strogu diskreciju, i to tako da svoj posao obavlja poštujući aktivnosti 

zaposlenih u Centralnoj banci.  

U tom smislu, radnicima Dobavljača angažovanim na izvršenju ugovora se zabranjuje i svako 

gledanje dokumenata ili papira koji leže na radnim površinama, njihovo otvaranje ili korištenje, 

kao i korištenje namještaja, uređaja i opreme. 

 

Svi podaci, materijali i dokumenti koje Dobavljač dobije od Centralne banke i njenih službenika 

ili na drugi način, a koji se tiču Centralne banke, predstavljaju poslovnu tajnu, kako za vrijeme 

trajanja ugovora, tako i nakon prestanka važenja ugovora.  

Dobavljač ih ne smije otkrivati, umnožavati ili distribuirati bez pisanog odobrenja Centralne 

banke. 

 



Dobavljač se odnosi sa povećanom pažnjom prilikom izvršenja ugovora u objektu Centralne 

banke. 

 

Izvršenje ugovora u prostorima i prostorijama sa posebnim režimom pristupa se obavlja u 

prisustvu službenika Centralne banke koji boravi/radi u toj prostoriji ili je zadužen za istu. 

Izvršenje ugovora u prostorima i prostorijama sa posebnim režimom pristupa se obavlja u 

vremenu i na način usaglašen sa korisnicima prostorija sa posebnim režimom pristupa. 

 

Centralna banka zadržava pravo ograničenog ili potpunog pristupa pojedinim osobama u 

prostorije sa posebnim režimom rada, kada za to postoje razlozi poslovnih procesa i interesa 

Centralne banke. 

 

Angažovana lica na izvršenju ugovora dužna su pridržavati se svih važećih propisa, propisanih 

mjera zaštite na radu, zaštite od požara i eksplozije.  

Izvršenje ugovora mora se izvoditi u skladu sa propisima te pravilima struke, sa pažnjom 

dobrog stručnjaka.  

Prilikom izvršenja ugovora ne smije se izazvati opasnost po zdravlje i sigurnost osoba, te 

sigurnost imovine. 

 

Prilikom izvršenja ugovora moraju biti zadovoljeni svi uslovi koje građevina u cjelini mora 

ispunjavati prema važećim propisima.  

Sve radnje koje se tokom izvođenja ili kasnije pokažu nekvalitetnim moraju biti ponovo 

izvedene o trošku Dobavljača. 

 

Ukoliko tokom izvršenja ugovora dođe do potrebe za intervencijama na konstrukciji, 

elementima u prostoru i instalacijama građevine koje zahtijevaju rušenja, probijanja, dubljenja 

i bušenja, intervencije na fasadi objekta, kao i demontažu konstruktivnih elemenata, navedene 

radnje se mogu izvoditi samo uz odobrenje Centralne banke, na prethodno dostavljeni pisani 

zahtjev Dobavljača, s detaljnim obrazloženjem i planom rada. 

 

Dobavljač se mora odrediti prema nedostacima u projektu, tehničkim rješenjima, tehničkim 

specifikacijama i/ili prema raspoloživoj projektno-tehničkoj dokumentaciji, a posebno na one 

nedostatke koji mogu ugroziti sigurnost građevine, život ili zdravlje ljudi. 

 

Tokom izvršenja ugovora Centralna banka će, prema potrebi, Dobavljaču osigurati privremeni 

priključak električne energije i priključak vode, privremeno ustupiti prostoriju za presvlačenje 

i odrediti mokri čvor koji može koristiti. 

 

Dobavljač je u obavezi, tokom realizacije ugovora, osigurati pomoćni i sitni potrošni materijal 

i imati ga na raspolaganju u dovoljnim količinama za izvršenje svih neophodnih radnji.  

Uz troškove pomoćnog i sitnog potrošnog materijala i rada u cijenu realizacije ugovora su 

uračunati: 

- sve higijensko-tehničke zaštitne mjere za ličnu zaštitu radnika, zaposlenika i prolaznika, 

zaštitu građevine i njezine okoline, 

- sva potrebna ispitivanja i pribavljanje potrebnih certifikata i/ili izjava o usklađenosti, 

- sve vrste dizalica, skela i platformi, bez obzira na visinu i druge karakteristike, koje se tokom 

izvršenja ugovora postavljaju oko objekta GBRS CBBiH, prema propisima zaštite na radu 

- sav potreban horizontalni i vertikalni transport materijala i sredstava za rad do radnog mjesta, 



- čišćenje radnog mjesta po završenom ili prekinutom poslu, kao i odnošenje (odvoz) otpada 

na interno odlagalište ili za to prikladno mjesto tokom izvođenja radova, a nakon završetka 

izvođenja radova utovar i odvoz otpada na gradsku deponiju,  

- zbrinjavanje svih demontiranih dijelova i komponenti, 

- potpuna zaštita od oštećenja, tokom izvođenja radova, svih zatečenih ili ranije izvedenih 

radova, instalacija i drugih elemenata građevine, kao i zatečenih uređaja, opreme, sistema, 

instalacija, dijelova građevine i građevine u cjelini, 

- premjeravanja, snimanja i kalkulacije za potrebe obračuna i drugi slični tehnički poslovi koji 

se mogu zahtijevati u bilo kojoj fazi realizacije ugovora. 

 

Nakon svake radnje održavanja, Dobavljač treba izvršiti evidenciju u smislu opisa svake 

izvršene radnje.  

Evidencija se vrši upisom u knjigu održavanja ili izradom posebnog zapisnika. 

 

Prijem svih izvršenih radnji vrši ovlašteni predstavnik ili tijelo Centralne banke, ovjerom u 

knjizi održavanja ili na posebnom zapisniku.  

 

Nakon realizacije ugovora, Dobavljač se obavezuje da Centralnoj banci, odnosno korisnicima 

novog sistema vanjskih žaluzina, dostavi smjernice o daljem rukovanju i održavanju žaluzina, 

a sve sa ciljem zadržavanja propisanog nivoa kvaliteta i potpune funkcionalnosti. 

 

Nakon realizacije ugovora, Dobavljač će Centralnoj banci predati svu relevantnu 

dokumentaciju (npr: atest, cerifikat, izvještaj o ispitivanju, stručni nalaz i slično), ukoliko to 

ugovor ili priroda izvršenog posla zahtijeva. 

 

Dobavljač je obavezan, nakon realizacije ugovora, izvršiti ažuriranje/izradu tehničke 

dokumentacije. 

Prilikom izrade tehničke dokumentacije Dobavljač treba dostaviti projekat izvedenog stanja 

koji se odnosi na predmet ugovora, i to u 3 štampana primjerka i u elektronskoj formi.  

 

Nakon realizacije ugovora, Dobavljač je u obavezi očistiti prostor i prostorije koje su bile 

predmet izvršenja ugovora, te sav otpadni materijal nastao tom prilikom iznijeti, odnijeti ili 

odvesti i zbrinuti na predviđeno mjesto, i to na ekološko prihvatljiv način, što je uračunato u 

navedenu cijenu. 

 

OPIS POSTOJEĆEG SISTEMA ŽALUZINA NA OBJEKTU 

 

Postojeći sistem žaluzina na objektu GBRS CBBiH obuhvata 100 pojedinačnih vanjskih 

žaluzina, uz ugrađeni sistem automatskog upravljanja radom motorizovanih žaluzina u auli 

objekta. 

Žaluzine su postavljene na istočnoj, južnoj i zapadnoj strani staklene fasade hola na objektu. 

Sa vanjske strane staklene fasade hola na objektu nalaze se kutije sa vanjskim automatskim 

venecijanerima sa aluminijumskim lamelama širine 100 mm.  

Svaku žaluzinu pokreće poseban motor smješten u vanjskom kućištu, ukupno 100 komada. 

 

Postojeći sistem upravljanja žaluzinama sastoji se od:  

- vanjske jedinice postavljene na krovu objekta (meteo stanica tipa EOS GPS weather station) 

i  



- unutrašnje kontrolne jedinice sa panelom/ekranom osjetljivim na dodir (tipa EOS touch), 

koja obrađuje podatke prikupljene sa vanjske jedinice i upravlja položajima žaluzina u 

skladu sa učitanim programom. 

Meteo stanica je ugrađena na krovu objekta prema uputstvu proizvođača, na cijevnom nosaču 

visine 2m. 

Cijevni nosač je zaštićen od korozije vrućim cinčanjem bojen u boju RAL 7021.  

 

Postojeći sistem upravljanja žaluzinama izveden je kako slijedi: 

- 6 metalnih razvodnih ormara dimenzija 28x60x10 cm ugrađeno je u oblogu stubova aule 

- u ormare je ugrađeno 26 motor-kontrolera za upravljanje radom motora žaluzina 

- motor-kontroleri za upravljanje radom motora žaluzina predviđeni su za nezavisno 

upravljanje radom do 4 motora žaluzina 

- za priključenje kontrolera predviđen je set stezaljki sa trofaznim napajanjem i monofaznim 

priključenjem modula 

- za priključenje motora predviđene su kleme i zajednička zaštitna i neutralna sabirnica 

- u postojećem razvodnom ormaru predviđena je ugradnja dodatnih tropolnih automatskih 

osigurača nazivne struje 6A 

- centralno upravljanje omogućeno je sa unutrašnje kontrolne jedinice 

- motor-kontroleri podržavaju i dodatno lokalno upravljanje radom žaluzina korištenjem 

tastera ili daljinskih upravljača 

- ugrađena je i jedinica za komunikaciju između unutrašnje kontrolne jedinice sistema i motor-

kontrolera (EOS RQ Bridge) 

- kablovi tipa PP-L 4x0.75 mm² za priključenje motora žaluzina na motor-kontrolere položeni 

su vertikalno na stubovima aule, ispod obloge stuba 

 

Postojeći sistem upravljanja žaluzinama programiran je uz izradu upravljačkog programa za 

upravljanje radom u skladu sa zahtjevima Centralne banke, i to na način da omogući:  

- automatski rad žaluzina prema podacima prikupljenih od meteo stanice i  

- ručni rad upravljanjem sa panela/ekrana osjetljivog na dodir 

 

Sva aktivna oprema je proizvođača Hunter Douglas.  



 

TEHNIČKE KARAKTERISTIKE I OPIS PROIZVODA KOJI JE PREDMET 

NABAVKE 

 

Novi sistem žaluzina treba da ima slična ili funkcionalno-tehnološki naprednija rješenja od 

postojećih. 

 

Staklena fasada hola na objektu GBRS CBBiH je spratnosti P+4. 

 

Novi sistem žaluzina na objektu GBRS CBBiH obuhvata 100 pojedinačnih vanjskih žaluzina 

sa motorima, uz ugrađeni sistem automatskog upravljanja radom motorizovanih žaluzina u auli 

objekta. 

Žaluzine se postavljaju na istočnoj, južnoj i zapadnoj strani staklene fasade hola na objektu. 

Žaluzine se nezavisno pokreću po svakom polju fasade. 

 

Okvirne dimenzije pojedinačnih vanjskih žaluzina navedene su u tabeli koja slijedi. 

 

TABELA - Specifikacija potrebnih žaluzina 

R.br. Vanjske žaluzine - okvirne dimenzije Količina 

1 Dimenzije [šxv]: 2.450 x 3.500 mm 42 

 Dimenzije [šxv]: 2.450 x 3.410 mm 14 

 Dimenzije [šxv]: 2.450 x 3.300 mm 14 

2 Dimenzije [šxv]: 1.840 x 3.500 mm 3 

 Dimenzije [šxv]: 1.840 x 3.410 mm 1 

 Dimenzije [šxv]: 1.840 x 3.300 mm 1 

3 Dimenzije [šxv]: 1.315 x 3.500 mm 3 

 Dimenzije [šxv]: 1.315 x 3.410 mm 1 

 Dimenzije [šxv]: 1.315 x 3.300 mm 1 

4 Dimenzije [šxv]: 1.063 x 3.500 mm 12 

 Dimenzije [šxv]: 1.063 x 3.410 mm 4 

 Dimenzije [šxv]: 1.063 x 3.300 mm 4 

 Ukupno 100 

 

NAPOMENA:  

Ovdje su naznačeni podaci o potrebnom broju vanjskih žaluzina, sa okvirno navedenim dimenzijama, a koje se odnose 

na dimenzije postojećeg sistema žaluzina na objektu.  

Uvažavajući pretpostavku da kod različitih proizvoda (proizvođača i modela) dimenzije žaluzina u odnosu na površine 

na kojima se montiraju mogu da odstupaju od ovdje navedenih dimenzija postojećeg sistema žaluzina na objektu - 

Dobavljač (Ponuđač) se obavezuje da prije dostavljanja ponude izvrši obilazak predmetne lokacije, odnosno objekta 

Glavne banke Republike Srpske Centralne banke Bosne i Hercegovine u ul. Vidovdanska br. 19, Banja Luka, gdje će 

se izvršiti isporuka, montaža i puštanje u rad predmetne robe, imajući u vidu specifičnost konkretne nabavke i značaj 

za Centralnu banku, te neophodnost uvida radi adekvatnog razumijevanja svih specifičnih potreba za realizacijom. 

Pored navedenog, Dobavljač (izabrani Ponuđač) je, nakon zaključenja Ugovora, u obavezi da izvrši obilazak 

predmetne lokacije, kako bi prije početka izrade/nabavke novog sistema vanjskih žaluzina ponovo izvršio detaljna 

mjerenja, sa ciljem preciznog definisanja svih dimenzija pojedinačnih žaluzina, odnosno novog sistema kao cjeline. 

 



 

Pored 100 pojedinačnih vanjskih žaluzina, novi sistem žaluzina podrazumijevano treba da 

obuhvata i druge elemente neophodne za potpunu automatsku funkcionalnost predmetnog 

sistema, minimalno na način kako je realizovano u okviru postojećeg sistema žaluzina i kako 

je prethodno navedeno, odnosno da obuhvata ugradnju i kompletnog sistema za automatsko 

upravljanje radom motorizovanih žaluzina, koji se minimalno sastoji od: 

- vanjske jedinice (ili više njih, ukoliko konkretan proizvod to podrazumijeva), uz montažu 

na krovu objekta, te eventualno i drugim pozicijama na objektu (ukoliko je isto zbog 

konfiguracije objekta potrebno), što se realizuje putem meteo stanice ili nekih drugih uređaja 

koji, između ostalog, podrazumijevaju:  

- senzore vjetra (radi automatskog podizanja žaluzina u slučaju prekoračenja definisanih 

parametara) 

- senzore sunca (radi automatskog spuštanja žaluzina u slučaju prekoračenja definisanih 

parametara) 

- unutrašnje kontrolne jedinice sa panelom/ekranom osjetljivim na dodir, koja obrađuje 

podatke prikupljene sa vanjske jedinice i upravlja položajima žaluzina u skladu sa učitanim 

programom 

 

Novi sistem žaluzina podrazumijevano treba da obuhvata i sve druge elemente, kao što su: 

- motori koji pokreću pojedinačne žaluzine 

- motor-kontroleri ili slični uređaji koji služe za napajanje motora i upravljanje njihovim 

radom 

- svi elementi neophodni za međusobnu komunikaciju, priključenje i povezivanje žaluzina, 

motora, motor-kontrolera, sistema za automatsko upravljanje radom motorizovanih žaluzina 

(vanjske i unutrašnje jedinice) i svih drugih dijelova sistema, i to: upravljačke ploče, 

napajanja, kablovi, osigurači, priključni elementi itd.  

 

Pretpostavljeno je i korištenje postojeće infrastrukture u dijelu koji se odnosi na postojeće 

metalne razvodne ormare dimenzija 28x60x10 cm, koji su ugrađeni u oblogu stubova aule i po 

mogućnosti postojećeg razvoda ispod keramičke obloge stubova hola. 

 

Centralno upravljanje novim sistemom žaluzina mora biti omogućeno sa unutrašnje kontrolne 

jedinice. 

 

Nakon izvršene montaže i puštanja u rad novog sistema vanjskih žaluzina neophodno je izvršiti 

programiranje upravljačke jedinice, prema zahtjevima Centralne banke. 

 

Tom prilikom, između ostalog, potrebno je da bude omogućen: 

- automatski rad žaluzina prema podacima prikupljenih od vanjske jedinice (meteo stanice, 

senzora...) i  

- ručni rad upravljanjem sa panela/ekrana osjetljivog na dodir, kao i 

- ručni rad upravljanjem putem 1 posebnog tastera/prekidača za podizanje/spuštanje svih 

žaluzina, što je kao posebnu funkcionalnost potrebno obezbijediti u slučaju otkazivanja rada 

upravljačke jedinice 

 

Kada je riječ o ručnom radu upravljanjem sa panela/ekrana osjetljivog na dodir, između ostalog, 

potrebno je da bude omogućeno upravljanje: 



- svim žaluzinama odjednom, sa jedinstvenom komandom za podizanje/spuštanje svih 

žaluzina 

- pojedinim segmentima žaluzina, sa jedinstvenom komandom za podizanje/spuštanje po 

segmentima, npr: 

- za podizanje/spuštanje svih žaluzina odjednom samo sa jedne strane fasade (istočne, 

južne ili zapadne) 

- za podizanje/spuštanje svih žaluzina odjednom samo sa jedne etaže objekta (prizemlje, 

etaža 1...) 

- pojedinačnim žaluzinama, sa individualnom komandom za podizanje/spuštanje konkretne 

žaluzine 

 

 

Tehnički opis proizvoda 

 

Vanjska motorizovana žaluzina, za kontrolu svjetlosti i toplotne zaštite. 

Aluminijumska pljosnata, ravna, blago zakrivljena ili C-lamela bez perforacija, sa vodilicama 

sa šinama. 

 

Tip sistema  

 

Horizontalne aluminijumske žaluzine visokih performansi, sa elektromotornim automatskim 

upravljanjem ili tehnički ekvivalentnim sistemom. 

 

Namjena sistema 

 

Sistem motorizovanih vanjskih žaluzina ili tehnički ekvivalentno rješenje, namjenjen za 

ugradnju na objekte savremene arhitekture s ciljem smanjenja uticaja sunčeve svjetlosti, 

smanjenja solarnog zagrijavanja, odnosno poboljšanja energetske efikasnosti objekta i 

doprinosa kvalitetu unutrašnje klime. 

 

Tehničke karakteristike lamela 

 

Lamele moraju biti izrađene od visoko elastične aluminijumske legure, sa karakteristikama 

kako slijedi: 

- širina lamele: 75-85 mm 

- debljina lamele: 0,40-0,50 mm 

- zakrivljeni ili oblikovani profil, radi poboljšane otpornosti na vjetar i kontrolu svjetlosti 

- površinska obrada: boja otporna na UV zračenje, bez teških metala 

- vođenje lamela pomoću sistema koji osigurava stabilnost i otpornost na habanje (npr. niplovi 

sa zaštitom od korozije ili slično) 

 

Visina paketa (snopa lamela) ne smije biti viša od trenutne visine ugrađene spoljašnje maske 

(blende). 

 

Vođenje i podizni mehanizam 

 



Vodilice moraju biti izrađene od ekstrudiranog aluminijuma (ili drugog materijala 

odgovarajućih mehaničkih i antikorozivnih svojstava), uz dodatno integrisane sajle od 

nehrđajućeg čelika (Inox) radi obezbjeđivanja povećane otpornosti na vjetar. 

 

Sistem mora omogućavati stabilno i tiho vođenje žaluzina, sa rješenjima koja demonstriraju 

smanjenje buke i vibracija u radu. 

Potrebno je obezbijediti tehnički opis konstrukcije koja obezbjeđuje zvučnu i termalnu izolaciju 

i dugotrajnu stabilnost. 

 

Podešavanje zakretanja 

 

Sistem mora omogućavati zakretanje lamela u rasponu od 90° do 180°, u zavisnosti od 

svjetlosnih uslova, sa mogućnošću preciznog pozicioniranja u svakom trenutku. 

 

Elektromotorni pogon 

 

Sistem upravljanja mora omogućavati precizno pozicioniranje lamela, uz mogućnost 

automatskog upravljanja. 

Pogon mora biti u skladu sa važećim EU standardima za elektromotore i električnu sigurnost. 

 

Zaštita od buke, vode i vibracija 

 

Sistem mora biti konstruisan tako da omogućava zvučnu i termalnu izolaciju i zaštitu od prodora 

vode, za šta je neophodno dostaviti tehničku dokumentaciju kao dokaz. 

Konstrukcija mora osigurati otpornost na vanjske uticaje u skladu sa EN standardima. 

 

Boja proizvoda 

 

Aluminijumski profili staklene fasade su eloksirani, imaju prirodnu boju aluminijuma, bez 

dodavanja boje po RAL karti (prilikom eloksaže ili naknadno). 

Uvažavajući prethodno, boja proizvoda koji je predmet nabavke treba da odgovara, odnosno da 

bude usklađena sa bojom aluminijumskih profila staklene fasade. 

Prilikom dostavljanja ponude neophodno je navesti i predviđenu boju proizvoda koji je predmet 

nabavke.  

Ukoliko isto nema uticaja na ponuđenu cijenu, moguće je dostaviti i više različitih opcija kada 

je riječ o boji proizvoda koji je predmet nabavke, u kom slučaju konačni izbor boje prilikom 

same realizacije nabavke ima Centralna banka. 

 

Standardi proizvoda i usklađenost 

 

Proizvod koji je predmet ponude mora biti u skladu sa standardima: 

- EN 13659 - vanjska zaštita od sunca i atmosferskih uticaja  

- EN 60335-1 i EN 60335-2-97 - bezbjednost elektromotora 

 

Svi relevantni sertifikati, izjava o usaglašenosti i tehnička dokumentacija moraju biti 

dostavljeni kao dio ponude. 

 

Sistem mora biti projektovan za minimalni radni vijek od 15 godina. 

Prethodno traženo se dokazuje potvrdom/izjavom/garancijom proizvođača. 

 



Broj ciklusa podizanja i zakretanja ne smije biti manji od 10.000.  

Prethodno traženo se dokazuje odgovarajućim potvrdama (laboratorijskim mjerenjima, 

odnosno testiranjima) ili potvrdom/izjavom/garancijom proizvođača. 

 

Svi vidljivi elementi moraju biti UV otporni u skladu sa ISO 4892-2 ili ekvivalentnim 

standardima.  

Prethodno traženo se dokazuje odgovarajućim potvrdama (laboratorijskim mjerenjima, 

odnosno testiranjima) ili potvrdom/izjavom/garancijom proizvođača. 

 

Sertifikacija i kvalitet 

 

Ponuđač/proizvođač mora posjedovati sertifikovan sistem upravljanja kvalitetom. 

Prethodno traženo se dokazuje posjedovanjem sertifikata ISO 9001:2015 ili tehnički 

ekvivalentnim dokazom. 

 

Ekološki i energetski zahtjevi 

 

Ponuda mora uključivati dokaze da sistem: 

- doprinosi energetskoj efikasnosti objekta 

- sadrži udio recikliranih materijala 

- ima nisku emisiju štetnih materija (VOC) 

Prethodno traženo se dokazuje odgovarajućim dokumentima, kao što su npr. EPD 

(Environmental Product Declaration), LEED/BREEAM izjava, VOC analiza ili druga važeća 

dokumenta kojima se potvrđuje traženo.  

 

Završna proizvodnja sistema treba biti realizovana unutar radijusa do 2.000 km od lokacije 

ugradnje, odnosno od objekta GBRS CBBiH u Banjoj Luci, kako bi se osigurala smanjena 

emisija CO2 iz transporta, obezbijedili kraći logistički lanci i usklađenost sa principima održive 

gradnje. 

Prethodno traženo se dokazuje potvrdom/izjavom/garancijom proizvođača. 

 

Dokaz o postojećoj primjeni proizvoda 

 

Poželjno je da ponuđeni proizvod ima dokumentovanu primjenu u objektima slične tehničke 

namjene. 

 

Dozvoljeno je dostavljanje ponude za proizvod koji ima jednake ili bolje tehničke, funkcionalne 

i ekološke karakteristike, uz dostavljanje tehničke dokumentacije kao dokaza o ekvivalentnosti. 

 

 

Demontaža postojećeg sistema žaluzina, njihovo odvoženje i zbrinjavanje u skladu sa 

propisima 

 

Pored nabavke, isporuke, montaže i puštanja u rad novog sistema vanjskih žaluzina, u okviru 

ovog postupka nabavke podrazumijevana je i demontaža postojećeg sistema žaluzina, odnosno 

njegovih pojedinačnih elemenata, njihovo odvoženje i zbrinjavanje u skladu sa propisima. 

 

Prilikom demontaže postojećeg sistema žaluzina, odnosno njegovih pojedinačnih elemenata, 

Dobavljač treba izvršiti evidenciju u smislu taksativnog navođenja i opisa svih elemenata 



sistema koji su predmet demontaže i koji će biti predmet daljeg postupanja (odvoženja i 

zbrinjavanja u skladu sa propisima) od strane Dobavljača. 

Navedeno evidentiranje se vrši od strane Dobavljača izradom posebnog zapisnika. 

 

Postupak demontaže postojećeg sistema žaluzina, odnosno njegovih pojedinačnih elemenata, 

kao uostalom i svih drugih radnji predviđenih ovim postupkom nabavke, biće predmet 

posebnog evidentiranja i zapisnički konstatovano i od strane ovlaštenog predstavnika ili tijela 

Centralne banke. 

 

 

Povezivanje/integracija novog sistema žaluzina sa postojećim sistemom tehničke zaštite u 

objektu 

 

Nakon izvršene montaže i puštanja u rad novog sistema vanjskih žaluzina, neophodno je izvršiti 

i kompletno povezivanje/integraciju novog sistema žaluzina sa postojećim sistemom tehničke 

zaštite u objektu, u skladu sa zahtjevima Centralne banke, do potpune funkcionalnosti. 

 

S tim u vezi, novi sistem žaluzina treba da sadrži i sve dodatne preduslove (posebne module ili 

slično) koji su neophodni kako bi se izvršilo povezivanje/integracija novog sistema žaluzina sa 

postojećim sistemom tehničke zaštite u objektu GBRS CBBiH. 

 

 

Obuka korisnika novog sistema vanjskih žaluzina 

 

Nakon izvršene montaže i puštanja u rad novog sistema vanjskih žaluzina, te njegovog 

povezivanja/integracije sa postojećim sistemom tehničke zaštite u objektu, odnosno nakon što 

je novi sistem vanjskih žaluzina stavljen u potpuno funkcionalno stanje, neophodno je na licu 

mjesta, u objektu GBRS CBBiH, izvršiti i direktnu obuku neposrednih korisnika novog sistema 

vanjskih žaluzina, kako bi isti bili upoznati sa svim funkcionalnostima ovog sistema i kako bi 

bili osposobljeni za rad sa istim. 

 

Dobavljač korisnicima koji prođu obuku može izdati odgovarajuću potvrdu o istom. 

 

Dodatno, Dobavljač je u obavezi da Centralnoj banci dostavi Uputstvo za upotrebu novog 

sistema vanjskih žaluzina, na nekom od službenih jezika u BiH, i to u tri (3) primjerka u 

štampanoj i jednom (1) primjerku u odgovarajućoj elektronskoj formi. 

 

 

Izrada projekta izvedenog stanja 

 

Neposredno nakon izvršene montaže i puštanja u rad novog sistema vanjskih žaluzina, 

Dobavljač je u obavezi da izradi i Centralnoj banci dostavi Projekat izvedenog stanja za novi 

sistem vanjskih žaluzina, i to u tri (3) primjerka u štampanoj i jednom (1) primjerku u 

odgovarajućoj elektronskoj formi. 

 

 

Garantni rok 

 

Dobavljač je u obavezi da obezbijedi produženu pisanu garanciju na proizvod - novi sistem 

vanjskih žaluzina na objektu, u trajanju od minimalno 5 godina. 



 

U slučaju opravdane reklamacije na proizvod u garantnom roku, uz ispunjene uslove propisane 

pravilima koja se odnose na garanciju proizvođača robe, Dobavljač je sve propuste dužan 

otkloniti bez naknade. 

 

Odziv na intervenciju u slučaju reklamacije, koja je prijavljena od strane ovlaštenih službenika 

Centralne banke iznosi maksimalno 1 dan. 

Odziv na intervenciju podrazumijeva da je Dobavljač primio obavještenje i da je upoznat sa 

incidentom. 

Vrijeme početka rada na otklanjanju nastalog problema na lokaciji GBRS CBBiH od trenutka 

prijave problema iznosi maksimalno 2 dana. 

Dobavljač se obavezuje da će otkloniti sve eventualne zastoje u radu najkasnije u roku od 10 

dana od trenutka prijave problema, ukoliko se za isto ne zahtijeva nabavka rezervnih dijelova, 

materijala i komponenti. 

 

Validnim će se smatrati poziv Dobavljaču dostavljen od strane ovlaštenih službenika Centralne 

banke upućen u pisanoj formi, telefonom, SMS porukom ili putem elektronske pošte. 

 

U slučaju nepravilnosti, oštećenja, kvarova i/ili zastoja na sistemu vanjskih žaluzina, gdje 

postoji opasnost po život i zdravlje ljudi, okolinu, dijelove građevine i stvari čiji su uzrok: viša 

sila, vanredni događaji, nepravilno održavanje, nepažnja Centralne banke, nepažnja Dobavljača 

i/ili su uzrokovani od strane trećih lica, Dobavljač se obavezuje preduzeti hitne mjere za 

otklanjanje opasnosti. 

Dobavljač se obavezuje bez odgađanja otkloniti sve eventualne nepravilnosti, oštećenja, 

kvarove i/ili zastoje na sistemu vanjskih žaluzina u slučaju potrebe intervencija koje ne 

zahtijevaju nabavku rezervnih dijelova, materijala i komponenti, nego se izvode samo uz 

upotrebu sitnog potrošnog materijala. 

U slučaju da Dobavljač nije u mogućnosti da otkloni nepravilnosti, oštećenja, kvarove i/ili 

zastoje na sistemu vanjskih žaluzina bez nabavke rezervnih dijelova, materijala i komponenti, 

dužan je u pisanoj formi navesti koje rezervne dijelove, materijal i/ili komponente je potrebno 

zamijeniti da bi se predmetni sistem doveo u ispravno stanje, uz navođenje svih relevantnih 

podataka i predračunske vrijednosti. 

 

 

Periodični pregled i održavanje u garantnom roku 

 

Dobavljač je u obavezi da u garantnom roku redovno vrši periodični pregled novog sistema 

vanjskih žaluzina na objektu, i to najmanje godišnji pregled ili češće (ukoliko je tako 

predviđeno od strane proizvođača). 

U slučaju da se periodični pregledi obavljaju češće od godišnjeg - evidentiranje, obračun i 

plaćanje eventualnih naknada po ovom osnovu (ukoliko su predviđene od strane Dobavljača) - 

vrše se na godišnjem nivou. 

 

Kada je riječ o periodičnom pregledu sistema vanjskih žaluzina u garantnom roku, isti treba da 

obuhvati sve radnje koje su od strane proizvođača određene ili sa stanovišta struke preporučene 

da se provedu, sa ciljem da kompletan sistem, te njegovi pojedinačni elementi i pripadajuća 

oprema što duže održe projektovana tehnička svojstva, kao i propisani nivo kvaliteta, odnosno 

da se osigura njihov nesmetan i kontinuiran rad. 

 

S tim u vezi, periodični pregled podrazumijeva, ali se ne ograničava na: 



- vizuelni pregled sistema, kao i njegovih pojedinačnih elemenata 

- provjeru ispravnosti rada sistema u cjelini, kao i njegovih pojedinačnih elemenata, i to 

minimalno: 

- provjeru ispravnosti rada žaluzina 

- provjeru ispravnosti rada motora koji pokreću pojedinačne žaluzine 

- provjeru ispravnosti rada motor-kontrolera ili sličnih uređaja koji služe za napajanje 

motora i upravljanje njihovim radom 

- provjeru ispravnosti rada svih drugih elemenata neophodnih za međusobnu 

komunikaciju, priključenje i povezivanje žaluzina, motora, motor-kontrolera, sistema za 

automatsko upravljanje radom žaluzina (vanjske i unutrašnje jedinice) i svih drugih 

dijelova sistema 

- provjeru funkcionalnosti sistema za automatsko upravljanje žaluzinama, i to minimalno: 

- provjeru ispravnosti svih elemenata vanjske jedinice (meteo stanice, senzora vjetra, 

senzora sunca...) 

- provjeru ispravnosti unutrašnje kontrolne jedinice sa panelom/ekranom osjetljivim na 

dodir 

- provjeru ispravnosti podešavanja određenih parametara u sistemu, po potrebi 

reprogramiranje istih 

- provjeru ispravnosti posebnih tastera/prekidača za podizanje/spuštanje  

- čišćenje pojedinačnih elemenata sistema, gdje je primjenjivo i u skladu sa preporukom 

proizvođača, sve sa ciljem sprečavanja nakupljanja prljavštine, što vremenom može da 

dovede do povećavanja trenja i habanja prilikom redovnog funkcionisanja, te samim tim 

povećavanja rizika od mehaničkih oštećenja 

- podmazivanje pojedinačnih elemenata sistema, gdje je primjenjivo i u skladu sa preporukom 

proizvođača 

- dotezanje pojedinačnih elemenata sistema, gdje je primjenjivo i u skladu sa preporukom 

proizvođača 

- sve druge radnje koje je potrebno provoditi u skladu sa preporukom proizvođača 

- davanje preporuka za redovno održavanje od strane korisnika sistema, u periodu do narednog 

periodičnog pregleda 

 

Termin početka i završetka pregleda odrediće Centralna banka, nakon usaglašavanja sa 

Dobavljačem.  

 

Nakon završetka pregleda, Dobavljač je dužan izraditi Izvještaj, Zapisnik ili drugi odgovarajući 

dokument, u skladu sa prirodom izvršenog posla, koji se izrađuje i dostavlja u 3 originalna 

primjerka, kao i u odgovarajućem elektronskom formatu (word, excel ili sl.) u roku od 15 dana 

po izvršenom pregledu. 

 

Izvještaj, Zapisnik ili drugi odgovarajući dokument koji Dobavljač nakon periodičnog pregleda 

izradi i dostavi, između ostalog, treba da sadrži konstataciju trenutnog stanja sistema, kao i 

njegovih pojedinačnih elemenata, uz navođenje svih aktivnosti i radnji koje su provedene 

prilikom vršenja periodičnog pregleda, sa relevantnim podacima i preporukama za redovno 

održavanje od strane korisnika sistema, i to u periodu nakon periodičnog pregleda. 



Od posebnog značaja je i navođenje eventualno uočenih nedostataka i potrebnih mjera za 

dovođenje sistema u propisano i zahtjevano stanje ili sa navođenjem preporuka za njegovo 

dodatno unapređenje. 

 

 

Rezervni dijelovi, materijal i komponente 

 

Dobavljač je u obavezi da obezbijedi pisanu garanciju da će rezervni dijelovi, materijal i 

komponente potrebni za redovno održavanje biti dostupni na tržištu u periodu od najmanje 10 

godina nakon izvršene montaže i puštanja u rad novog sistema vanjskih žaluzina na objektu. 

 

 

TABELA - Obrazac za cijenu ponude 
 

R.br.  
Opis 

Jedinica 

mjere 
Količina 

Jedinična cijena 

(bez PDV-a) 

Ukupno 

(bez PDV-a) 

 

1. 

 

 

Demontaža postojećeg sistema žaluzina, njihovo 

odvoženje i zbrinjavanje u skladu sa propisima 

 

paušal 1   

2. 

 

Nabavka, isporuka, montaža i puštanje u rad novog 

sistema vanjskih žaluzina,  

prema opisu iz tehničke specifikacije 

 

Naziv proizvoda (proizvođač i model): 

______________________________________ 

 

paušal 1   

3. 

 

Povezivanje/integracija novog sistema žaluzina sa 

postojećim sistemom tehničke zaštite u objektu 

 

paušal 1   

4. 

 

Obuka korisnika novog sistema vanjskih žaluzina 

(sa Uputstvom za upotrebu sistema) 

 

paušal 1   

5. 

 

Izrada projekta izvedenog stanja 

 

paušal 1   

6. 

 

Obezbjeđivanje produžene garancije na proizvod u 

trajanju od minimalno 5 godina 

 

paušal 1   

7. 

 

Periodični pregled i održavanje u garantnom roku, 

obračun na godišnjem nivou 

 

paušal 5   

Sveukupno (bez PDV-a) 
 

  
 

NAPOMENA: 

Za svaku stavku iz Obrasca za cijenu ponude potrebno je navesti jediničnu cijenu. 

Ukoliko se neka stavka nudi bez naknade - kao jediničnu cijenu potrebno je navesti 0,00 KM. 

 

 

 

 

Tražene informacije se mogu dostaviti na email adresu: mirnesa.masic@cbbh.ba. 

 

mailto:mirnesa.masic@cbbh.ba

